
TURISTIK HUDUDLARNING 
BARQAROR 
RIVOJLANISHINI BAHOLASH 
METODOLOGIYASIDA 
INTEGRAL BAHOLASH 
KO‘RSATKICHLARINI 
ANIQLASHNING NAZARIY 
JIHATLARI

Asraqulov Abduraxmon Sultonovich
I.f.f.d.,	PhD,	Farg‘ona	davlat	universiteti	tadqiqotchisi,
“Buxgalteriya	hisobi	va	iqtisodiy	tahlil”	kafedrasi	katta	o‘qituvchisi

Annotatsiya:	Maqolada	turistik	hududlar	barqaror	rivojlanishini	baholash	metodologiyasida	umumlashgan	integral	ko‘rsat-
kichlarni	aniqlash	nazariy	asoslari	mualliflik	yondashuvi	asosida	o‘rganilgan.	Aniqlanadigan	 integral	ko‘rsatkichlarni	hi	-
soblash jarayonida yuzaga keladigan noaniqliklarni bartaraf etish asosida uslubiyotni takomillashtirish yo‘llari taklif etilgan.

Kalit	so‘zlar: iqtisodiy barqarorlik, turistik hududlar, ijtimoiy-iitisodiy tizimlar, baholash metodikasi, integral ko‘rsatkichlar.
Abstract: The article examines the theoretical aspects of determining generalized integral indicators in the methodology 
for assessing the sustainable development of tourist territories based on the author’s approach. Proposed the ways of 
improving the methodology based on the elimination of uncertainties arising in the process of calculating the determined 
integral indicators.

Key	words: economic sustainability, tourist territories, socio-economic systems, assessment methodology, integral indi-
cators.
Аннотация:	В	статье	исследованы	теоретические	аспекти	определения	обобщенных	интегральных	показателей	
в	методологии	оценки	устойчивого	развития	туристских	территорий	на	основе	авторского	подхода.	Предложены	
пути	совершенствования	методики	на	основе	устранения	неопределенностей,	возникающих	в	процессе	расчета	
определяемых	интегральных	показателей.

Ключевые	слова:	экономическая	устойчивость,	туристские	территории,	социально-экономические	системы,	мето-
дика	оценки,	интегральные	показатели.

K I R I S H
Zamonaviy	sharoitda	yuqori	turistik	resurs	salohiyatiga	ega	bo‘lgan	hududlarning	barqaror	iqtisodiy	rivoj-

lanishini baholashning amalda maqbul va samarali usullari hamda vositalarini shakllantirish, ularning holatini 
aniq talqin qilish tadqiqot va boshqaruv nuqtayi nazaridan yuqori ahamiyatga ega bo‘lsa-da, bugungi kungacha 
bu masalaning oddiy va aniq yechimlari yagona maxrajga kelmagan.

Bundan	21	yil	avval,	ya’ni	1992-yilda	Birlashgan	Millatlar	Tashkilotining	Barqaror	rivojlanish	bo‘yicha	bo‘lib	
o‘tgan konferensiyasida hududlarning barqaror rivojlanish holatini baholashda metodologiyani ishlab chiqish va 
amaliyotga joriy etish bo‘yicha harakatlar boshlangan bo‘lib, o‘tgan davr mobaynida yetakchi xalqaro tashkilot-
 lar va alohida tadqiqot guruhlari hududlarning, jumladan, turistik hududlarning barqaror rivojlanish darajasini 
miqdoriy jihatdan aniqlashda turli uslubiy yondashuvlarni ishlab chiqmoqdalar va taklif qilmoqdalar. Jahonning 
xalqaro	tashkilotlari,	xususan,	Birlashgan	Millatlar	tashkiloti,	Iqtisodiy	hamkorlik	va	taraqqiyot	tashkiloti	(IHTT),	
Jahon	 banki,	 Yevropa	 Hamjamiyati	 kabi	 yirik	 xalqaro	 tashkilotlar	 tomonidan	 alohida	 baholash	 uslubiyotlari	
ishlab chiqilganligiga qaramay, bugungi kunga qadar hududlarning barqaror ijtimoiy-iqtisodiy rivojlanishini tahlil 
qilish va baholash bo‘yicha ko‘pchilik tomonidan tan olinadigan, xususiy holatlarga ham standart baho berish 
imkonini beradigan nazariy va uslubiy yondashuv hali ishlab chiqilmagan [1].

Tadqiqot jarayonida turistik hududlarning barqaror iqtisodiy rivojlanish holatini integral ko‘rsatkichlar orqali 
baholash bo‘yicha tadqiqotlarni nazariy tahlil qilish asosida mamlakatimizning resurs salohiyati yuqori bo‘lgan 
turistik hududlarining barqaror rivojlanish darajasini baholash imkonini berishi mumkin bo‘lgan uslubiyotni tako-
millashtirishga harakat qilindi.

M E T O D O L O G I YA
Tadqiqotni amalga oshirishda turistik hududlarning barqaror rivojlanishida eng muhim omillarni o‘zida 

umumlashtirgan baholash uslubiyotlarini ko‘rib chiqqan holda, mavjud uslubiyotlardan mamlakatimiz turistik 
hududlari salohiyati va barqarorlik darajasini aniqlash mumkin bo‘lgan uslubiyotni shakllantirildi.

Ushbu	jarayonda	bir	qator	integral	ko‘rsatkichlarni	aniqlash	usullari	(BMT,	IHTT,	Jahon	banki	va	boshqalar)	
nazariy tahlil qilindi hamda tegishli o‘zgartirishlar kiritilgan holda tayanch va yig‘ma ko‘rsatkichlar ajratib olindi. 
Izlanish	jarayonida	monografik,	taqqoslash,	statistik	hamda	empirik	tadqiqot	usullaridan	foydalanildi.

A D A B I Y O T L A R  T A H L I L I
Turistik hududlar barqaror rivojlanishini baholashda umumlashtiruvchi integral ko‘rsatkichlardan foyda-

lanish hamda ushbu ko‘rsatkichlarni aniqlash uslubiyoti bo‘yicha bir qator tadqiqotchilar izlanishlarni amalga 
oshirgan. 

G.Feraru	va	A.Orlovalar	 tomonidan	hududlarning	barqaror	 ijtimoiy-iqtisodiy	 rivojlanishini	baholash	uslu-
biyoti nazariy jihatdan o‘rganilgan bo‘lib, tadqiqotchilar tomonidan hududlarni baholashda mavjud salohiyatga 
asosiy urg‘u berilgan [1].

Ye.Nikulina,	I.Chistnikova	va	A.Orlovalarning	tadqiqotlarida	mintaqalarning	iqtisodiy	salohiyatining	shaklla-
nishi hamda iqtisodiy salohiyatdan foydalanish masalalari o‘rganilgan [2].

Ye.Ignatyeva	va	O.Mariyevlar	o‘z	 izlanishlarida	mintaqaviy	 ijtimoiy-iqtisodiy	 tizimlarning	barqaror	rivojla-
nishi tahlilining uslubiy jihatlarini o‘rganishgan [3].

Biroq	ushbu	 tadqiqotlarda	 turistik	salohiyati	 yuqori	bo‘lgan	hududlarning	barqaror	 iqtisodiy	 rivojlanishini	
umumlashgan ko‘rsatkichlar asosida integral baholash masalalari zaruriy darajada o‘rganilmagan.

T A H L I L  V A  N A T I J A L A R
Har	qanday	turistik	hududning	barqaror	ijtimoiy-iqtisodiy	rivojlanishi	iqtisodiy,	ekologik	va	ijtimoiy	tarkibiy	

qismlar uchligi orqali belgilanadi [2].

1-jadval: Turistik hududlarning barqaror ijtimoiy-iqtisodiy rivojlanishini baholashning bazaviy va yig‘ma 
ko‘rsatkichlari tizimi

Integral (yig‘ma) ko‘rsatkichlar Bazaviy ko‘rsatkichlar

Turistik hududning tabiiy resurs darajasi

Tabiiy resurslar miqdori;
Turistik resurslar miqdori;
Turistik destinatsiyalar soni;
Suv manbalariga tashlanayotgan oqova suvlar hajmi.

Turistik hududning kadrlar salohiyati darajasi
Iqtisodiy faollik darajasi;
Ishsizlik darajasi;
Kadrlarning	malaka	darajasi.

Turistik hududning iqtisodiy rivojlanish darajasi

Yalpi hududiy mahsulot hajmi;
Hududiy	turistik	mahsulot	hajmi;
Turizm sohasiga kiritilgan investitsiyalar hajmi;
Turizm sohasidagi asosiy vositalarning eskirish darajasi

Turistik hududning innovatsion rivojlanish darajasi
Ilmiy tadqiqot va ishlanmalar yaratilayotgan korxonalar soni;
Innovatsion turistik mahsulot ulushi;
Korxonalarning	innovatsion	faollik	darajasi.

Turistik hududda infratuzilmaning rivojlanish darajasi

Aloqa xizmatlari hajmi;
Internet tezligi;
Yo‘lovchi tashish aylanmasi;
Yo‘llar uzunligi.

Turistik hududning ijtimoiy rivojlanish darajasi
Aholining ta’lim darajasi;
Aholining umr ko‘rish davomiyligi;
Yashash minimumidan past daromadga ega aholi ulushi.

Fikrimizcha,	turistik	hududlarning	barqaror	ijtimoiy-iqtisodiy	rivojlanishini	baholash	uchun	ijtimoiy-iqtisodiy	
tizimning bazaviy ko‘rsatkichlaridan foydalanish kerak, chunki ular turistik hudud ijtimoiy-iqtisodiy faoliyatining 
barcha jihatlarini hisobga olishga imkon beradi. Shu munosabat bilan turistik hududlarning barqaror rivojla-
nish darajasini baholash uchun 1-jadvalda keltirilgan bazaviy va yig‘ma ko‘rsatkichlar tizimidan foydalanish 
maqsadga	muvofiq,	deb	hisoblaymiz.

Turistik hududlarning barqaror ijtimoiy-iqtisodiy rivojlanishining asosiy ko‘rsatkichlarini hisoblash uchun 
ularning	iqtisodiy	faoliyatini	tavsiflovchi	tegishli	statistik	ma’lumotlardan	foydalanish	va	ularni	aholi	jon	boshiga	
(yoki	yalpi	hududiy	mahsulotga	nisbatan)	to‘g‘ri	keladigan	o‘rtacha	ko‘rsatkichlarga	nisbatan	meyorlash	orqali	
olinishi	va	bu	bilan	ma’lumotlarning	taqqoslanishini	ta’minlash	maqsadga	muvofiqdir.

Ijtimoiy-iqtisodiy	 tizimning	ma’lum	 bir	 jihatining	 rivojlanish	 darajasini	 tavsiflovchi	 yig‘ma	 ko‘rsatkichlarni	
tizimning	asosiy	qiymatlarining	o‘rtacha	arifmetik	qiymatini	hisoblash	yo‘li	bilan	aniqlash	taklif	etiladi	(1).

	(1)

Bu	yerda:	In – barqaror ijtimoiy-iqtisodiy rivojlanish bazaviy ko‘rsatkichining meyoriy qiymati.
n – ko‘rsatkichlar soni.
Yig‘ma ko‘rsatkichlarni hisoblash barcha bazaviy ma’lumotlar bir-birining o‘rnini bosishini nazarda tutadi va 

normalashtirilgan ko‘rsatkichlardan birining qiymatining pasayishi integral baholashda bazaviy ko‘rsatkichning 
boshqa normalashtirilgan qiymatining ijobiy o‘zgarishi bilan to‘liq qoplanadi.

Yuqoridagi	bazaviy	ko‘rsatkichlarning	(1)	bog‘lanish	natijalaridan	(2)	bog‘lanish	bo‘yicha	turitisk	hududlarning	
barqaror ijtimoiy-iqtisodiy rivojlanishi integral ko‘rsatkichini aniqlash taklif etiladi.

(2)

Bu	erda:	Iint – turistik hudud barqaror rivojlanishining integral ko‘rsatkichi;
Itrd – turistik hududning tabiiy resurs darajasi;
Iksd – turistik hududning kadrlar salohiyati darajasi;
Iiqrd – turistik hududning iqtisodiy rivojlanish darajasi;
Iinrd – turistik hududning innovatsion rivojlanish darajasi;
Iinfrd – turistik hududda infratuzilmaning rivojlanish darajasi;
Iijrd – turistik hududning ijtimoiy rivojlanish darajasi.
Shuni ta’kidlash lozimki, turistik hududlarning barqaror ijtimoiy-iqtisodiy rivojlanishiga erishish uchun yig‘ma 

ko‘rsatkichlarining barcha qiymatlari chegaraviy va meyoriy qiymatlar chegarasidan yuqori zonada bo‘lishi 
kerak.

Fikrimizcha,	 turistik	 hududlarning	 barqaror	 ijtimoiy-iqtisodiy	 rivojlanishini	 integral	 baholash	 natijalarini	
2-jadvalda	keltirilgan	optimal	qiymatlar	chegaralarini	hisobga	olgan	holda	izohlash	maqsadga	muvofiqdir.

2-jadval: Turistik hududlarning barqaror ijtimoiy-iqtisodiy rivojlanishini integral baholash natijalarining chegara 
qiymatlari talqini

Integral baholash 
guruhlari

Integral baho 
oraliqlari Integral baho talqini

I guruh
0,85-1,00 Turistik hudud barqaror ijtimoiy-iqtisodiy rivojlanishining yuqori darajasi

0,70-0,85 Turistik hududning barqaror ijtimoiy-iqtisodiy rivojlanish

II guruh
0,50-0,70 Turistik hududning ijtimoiy-iqtisodiy rivojlanishi barqaror holatga yaqin

0,25-0,50 Turistik hududning ba’zi beqarorlik belgilari bilan ijtimoiy-iqtisodiy rivojlanishi

III guruh
0,10-0,25 Turistik hududning beqaror, inqirozgacha bo‘lgan ijtimoiy-iqtisodiy holati

0,00-0,10 Turistik hududning ijtimoiy-iqtisodiy inqiroz holati

Integral ko‘rsatkichning birinchi guruh qiymatlari turistik hududlarning barqaror ijtimoiy-iqtisodiy rivojlani-
shini	 tavsiflaydi.	Ushbu	 guruhga	 tegishli	 hududlarda	 barqaror	 rivojlanishning	 pasayishiga	 va	 iqtisodiyotning	
inqiroz holatiga yaqinlashishiga yordam beradigan omillar bo‘lishi mumkin.

Integral ko‘rsatkich qiymatlarining ikkinchi guruhi turistik hududlarda sodir bo‘layotgan ijtimoiy-iqtisodiy 
jarayonlarning salbiy tendensiyalarini aks ettiradi va barqaror rivojlanish holatining buzilishi va iqtisodiy xavfsiz-
likka tahdid haqida ogohlantiradi.

Meyoriy	va	chegara	qiymatlaridan	past	bo‘lgan	integral	ko‘rsatkich	qiymatlarining	uchinchi	guruhi	inqiroz	
zonasi bo‘lib, unda turistik hududlarning muvozanati va barqaror ijtimoiy-iqtisodiy rivojlanishi buziladi va to‘liq 
qulashga olib keladigan jarayonlar boshlanadi.

X U L O S A
Turistik hududlarning rivojlanish holatini integral ko‘rsatkichlar asosida baholash tahlili ushbu hududlarning 

barqaror ijtimoiy-iqtisodiy rivojlanishini ta’minlash jarayoniga to‘sqinlik qilayotgan asosiy iqtisodiy muammolar 
qatoriga quyidagilarni kiritish mumkinligini ko‘rsatdi:

1.	 Hududlar	texnologik	rivojlanishning	past	darajasi	va	eskirgan	moddiy-texnik	bazasi.
2.	 Mahalliy	turistik	korxonalarning	innovatsiyalarga	nisbatan	zaif	sezgirligi.
3. Turizm sanoatining aksar hollarda ichki turizmga asoslanganligi.
Turistik	hududlarning	ijtimoiy	rivojlanishi	quyidagi	muammolar	bilan	tavsiflanadi:
1. Yangi turistik xizmatlarga bo‘lgan talabga kadrlarning mahorat darajasi yetarli emasligi.
2. Turistik hududlarda resurslarning notekis joylashishi, bu ba’zi subyektlarga ortiqcha yuk va boshqalar 

uchun rivojlanish istiqbollarining pasayishiga olib keladi.
3. Ijtimoiy sohani rivojlantirishga tadbirkorlik subyektlari qiziqishining past darajadaligi.
Shunday qilib, turistik hududlar ijtimoiy-iqtisodiy tizimining eng muhim yo‘nalishlari bilan bog‘liq asosiy 

ko‘rsatkichlar sonini cheklashda alohida xususiyatlarga ega bo‘lgan taklif etilayotgan metodologiya, mavjud 
yondashuvlar bilan bir qatorda, hududlarning barqaror ijtimoiy-iqtisodiy rivojlanish darajasini aniqlashga imkon 
beradi.	 Zero,	 bunday	 islohotlar	 hududlarning	 rivojlanishida	 yanada	 obyektiv	 natijalarga	 erishishga	 yordam	
beradi hamda ijtimoiy-iqtisodiy rivojlanishning hududiy strategiyasini ishlab chiqish va uni qo‘llash imkonini 
oshiradi.

